АЙМГИЙН ИТХ-ЫН ТЭРГҮҮЛЭГЧИД, АЖЛЫН АЛБАНААС
2019 ОНЫ 12-Р САРД ХИЙСЭН
                                                        АЖЛЫН МЭДЭЭЛЭЛ 

         2019.12.24.                                                                                                 Зуунмод
Аймгийн ИТХ-ын Тэргүүлэгчид,  Ажлын албанаас 2019 оны 12 дугаар сард  дараах ажлуудыг хийж гүйцэтгэлээ. Үүнд:
[bookmark: _GoBack]Аймгийн ИТХ-ын XV хуралдааныг 2019 оны 12 дугаар сарын 05-ны өдөр, Тэргүүлэгчдийн ээлжит бус хуралдааныг 12-р сарын 04-ны өдөр, ээлжит XVII хуралдааныг 12-р сарын 24-ны өдөр тус тус зохион байгуулав.
Аймгийн ИТХ-ын XV Хуралдаанаар:
1. Аймгийн 2019 оны орон нутгийн төсвийн орлого, зарлагын  хүлээгдэж буй гүйцэтгэл, төсвийн өр, авлагын  байдал, зарим  төсөвт  байгууллагуудын  төсөв  хооронд  зохицуулалт  хийх  тухай асуудалд Хурлын эдийн засаг, төсөв санхүү, өмчийн бодлогын хорооноос хийсэн дүгнэлтийн хамт хэлэлцээд аймгийн иргэдийн Төлөөлөгчдын  Хурлын  Арван  нэгдүгээр  хуралдааны  “2019 оны төсөв батлах тухай “  02 тоот тогтоолын 5, 7 дахь заалтад өөрчлөлтийг оруулж “Тогтоолын зарим заалтад өөрчлөлт оруулах тухай” Хуралдааны 01 дүгээр тогтоолыг батлан тогтоолын дагуу өөрчлөлт орсон ажлуудыг  холбогдох хууль тогтоомжийн дагуу гүйцэтгэгчийг  сонгон  шалгаруулах ажлыг зохион байгуулан, хэрэгжилтийг ханган, гүйцэтгэлийг данс бүртгэлд тусган ажиллахыг аймгийн Засаг даргад даалгав.
2. Аймгийн 2020 оны төсвийн төслийн тухай мэдээлэл түүнд Хурлын Эдийн засаг, төсөв санхүү, өмчийн бодлогын хороо, Төв аймаг дахь Төрийн аудитын газраас хийсэн дүгнэлтүүдийг хэлэлцээд аймгийн 2019 оны төсвийн татварын  болон татварын бус орлогын нийт дүнг 17,586,000.0 мянган төгрөгөөр, аймгийн төсөвт Улсын төсвөөс олгох санхүүгийн дэмжлэг 10363970.4  мянган төгрөгөөр, аймгийн төсөвт улсын төсвөөс шилжүүлэх тусгай зориулалтын шилжүүлэг 52651292.9 мянган төгрөгөөр, эрүүл мэндийн даатгалын сангаас санхүүжих 783742.3 мянган төгрөг, аймгийн орон нутгийн хөгжлийн нэгдсэн санд орон нутгийн хөгжлийн нэгдсэн сангаас олгох орлогын шилжүүлэг 7751634.3 мянган төгрөг, аймгийн төсвийн урьд оны үлдэгдэл 4866678.6 мянган төгрөг, аймгийн ОНХСангийн шилжих үлдэгдэл 334653.2 мянган төгрөгөөр тус тус батлав. 
Аймгийн төсвийн сар, улирлын хуваарийг бодитой хийж, төсвийн орлого, зарлагын сарын мэдээ, улирлын тайланд дүн шинжилгээ хийж гүйцэтгэлийн явцад хяналт тавьж, доголдож буй ажилд анхаарал хандуулж, эрчимжүүлэх арга хэмжээг цаг алдалгүй авч, оны эхнээс жигд ажиллагааг хангаж ажиллах, төсөвт байгууллагын үйл ажиллагааг хэвийн явуулах зорилгоор оны эхнээс оновчтой жигд хуваарилах, төсвийн өр төлбөр үүсгэхгүй байх нөхцлийг хангах, түлш халаалтын зардлыг хуваарилахдаа тухайн орон нутгийн онцлог, халаалтын улирал болон түлш бэлтгэх хугацааг харгалзах, төсвийн орлого, зарлагын уялдааг хангаж, их хэмжээний хөрөнгө шаардсан хөтөлбөр, арга хэмжээний санхүүжилтийг орлогын биелэлттэй уялдуулан хэрэгжүүлэхээр зохицуулах, иргэн, аж ахуйн нэгж байгууллагад газар эзэмшүүлэх , ашиглуулах шийдвэртэй холбоотой мэдээллийг бүрэн бүртгэж, бүртгэлийг цахимжуулах , хуулийн дагуу газрын төлбөр ноогдуулж, хураах чиглэлээр шаардлагатай арга хэмжээг шуурхай хэрэгжүүлж ажиллах, Төв аймаг дахь Төрийн аудитын газраас аймгийн болон сумын төсвийн  орлогыг нэмэгдүүлэх талаар хийсэн дүгнэлт саналыг судлан үзэж шаардлагатай арга хэмжээ авч ажиллах, Ус ашиглагч аж ахуйн нэгж, байгууллага нэг бүрийн ашигласан усны хэмжээг гэрээнд заасантай харьцуулан тооцож, Засгийн газрын 2018 оны 391 дүгээр тогтоолоор батлагдсан “Зөвшөөрсөн хэмжээнээс илүү ашигласан усны төлбөр тооцох журам”-ын дагуу төлбөр ногдуулж хураан барагдуулах арга хэмжээ авах, Орон нутгийн өмчийн зүйлсийг худалдах, хувьчлах талаар өмнөх онуудад гаргасан аймгийн иргэдийн Төлөөлөгчдийн Хурлын Тэргүүлэгчдийн тогтоолуудын хэрэгжилтийг гаргаж, дүгнэлт хийж, хэрэгжилтийг хангуулж төсвийн орлого нэмэгдүүлэх арга хэмжээ авах, шинэчлэх, өөрчлөх шаардлагатай тогтоолуудын жагсаалтыг гаргаж, төсөл боловсруулан аймгийн иргэдийн Төлөөлөгчдийн Хурлын Тэргүүлэгчдэд өргөн мэдүүлж шийдвэрлүүлэх , Олон улсын нисэх онгоцны шинэ буудлын менежментийг хэрэгжүүлэх Монгол-Японы хамтарсан “Нью Улаанбаатар интернэйшнл эйрпорт” ХХК-тай хүн амын орлогын болон үл хөдлөх хөрөнгийн татвар, газрын төлбөр төлөх зэрэг асуудлаар харилцан ажиллаж, зохих хууль тогтоомжийн дагуу гэрээ хэлцэл хийж ажиллах, өмнөх оны татварын өрийг стандартын түвшинд барагдуулах ажлыг зохион байгуулж төсвийн орлогыг өсгөж санхүжилтийн эх үүсвэрийг нэмэгдүүлэх арга хэмжээ авах, Хог хаягдлын хураамжийн тарифыг шинэчлэн тогтоогоогүй байгаа сумдаар Сангийн болон Байгаль орчин аялал жуулчлалын сайдын 2018 онд баталсан аргачлалын дагуу ирэх оны 1 дүгээр улиралд багтаан зохих журмаар шинэчлэн тогтоолгон мөрдүүлж, уг хураамжийг цахилгааны төлбөртэй хамт хураан төсөвт төвлөрүүлэх асуудлыг судлан шийдвэрлэх, энэ талаар сумдад мэргэжил арга зүйн туслалцаа үзүүлж, гүйцэтгэлд хяналт тавьж ажиллах, сумдын Байгаль орчныг хамгаалах, нөхөн сэргээх арга хэмжээнд хуваарилагдсан зардлыг холбогдох хууль, тогтоомжийн дагуу төлөвлөн зарцуулж буй эсэхэд хяналт үнэлгээ хийж, шаардлагатай арга хэмжээ авч ажиллахыг аймгийн Засаг даргад даалгав.
Аймгийн ИТХ-ын 15 дугаар хуралдаанаас батлагдсан тус тогтоолыг сумандаа хэрэгжүүлэх ажлыг зохион байгуулж, Төв аймаг дахь Төрийн аудитын газраас сумын төсвийн орлогыг нэмэгдүүлэх боломжийн талаар гаргасан санал дүгнэлийн дагуу зохих тооцоо судалгаа хийж төсвийн орлогоо нэмэгдүүлэх арга хэмжээ авч, Төсвийн тухай хуульд заасан хугацаанд сумынхаа төсвийг батлан, хэрэгжилтэд нь хяналт тавьж ажиллахыг сумдын иргэдийн Төлөөлөгчдийн Хуралд зөвлөн Хуралдааны 02 дугаар тогтоолыг батлав. 
3. Иргэнд 2020 онд өмчлүүлэх газрын хэмжээ, байршил тогтоох тухай аймгийн Засаг дарга Ж.Батжаргалын мэдээлэл, өргөн мэдүүлсэн төсөл, уг асуудалд Хурлын Байгаль орчин, хөдөөгийн хөгжлийн Хорооноос хийсэн дүгнэлтийг хэлэлцээд аймгийн 27 сумын 7449 иргэнд 1083.6 га газрыг өмчлүүлэхээр батлан хуралдааны “Иргэнд өмчлүүлэх газрын хэмжээ, байршил тогтоох тухай” тогтоолыг батлав. 
Монгол улсын иргэнд газрыг нэг удаа үнэ төлбөргүй өмчлүүлэх талаар өмнөх онуудад хийсэн ажлын эрчийг сааруулалгүй үргэлжлүүлж газар үнэгүй өмчилж авахын ач холбогдол, газрын үнэ цэнийн болон хуульд заасан хэмжээний газраа өмчилж авах талаарх сургалт сурталчилгааг оновчтойгоор зохион байгуулж, сумдад ажиллах графикчилсан төлөвлөгөөг гарган мөрдөж ажиллах, энэ ажлын талаар сум, багийн Засаг дарга, газрын даамал зэрэг холбогдох хүмүүсийн ажлын хариуцлага, сахилгыг өндөржүүлж ажиллах, аймгийн Засаг даргаас Газрын харилцаа, барилга, хот байгуулалтын газар, сумдын Засаг дарга нартай байгуулах бүтээгдэхүүн нийлүүлэх гэрээнд газар өмчлөлийн ажлыг тодорхой тусган дүгнэж байх, сумын харьяат газар өмчилж авах иргэдийн тооноос тухайн сумын нутаг дэвсгэрт газар өмчилж авсан иргэдийн тоо олон байгаа Алтанбулаг, Аргалант, Баянцогт, Сэргэлэн, Эрдэнэ, Баянчандмань сумд иргэдэд газар өмчлүүлэх ажлыг зохион байгуулахдаа өөрийн сумын газар өмчилж аваагүй иргэдийн болон цаашид иргэнд өмчлүүлэх газрын хэмжээ, байршлын судалгааг нарийвчлан гаргаж дүгнэлт хийж, шаардлагатай арга хэмжээ авах, Монгол улсын иргэнд газар өмчлүүлэх тухай хуулийн 5 дугаар зүйлийн 5.1.6, 7 дугаар зүйлийн 7.2 болон бусад холбогдох заалтын дагуу аж ахуйн зориулалтаар аймаг, сумын төв, суурин газарт эзэмшиж байсан газраа давуу эрхээр үнээр нь өмчлөх саналыг хот төлөвлөлтийн ерөнхий төлөвлөгөөг үндэслэн Засгийн газрын тогтоолын дагуу үнийг тогтоон өмчлүүлэхийг аймгийн Засаг даргад даалган, сумынхаа иргэдэд газар өмчлүүлэх ажлыг удирдлага, зохион байгуулалтаар хангаж, хэрэгжилтийн явцад хяналт тавьж, энэ ажлын талаар холбогдох хүмүүсийн мэдээллийг сонсож, зохих үүрэг даалгавар өгч, шаардлагатай арга хэмжээ авч, үр дүнд хүргэж ажиллахыг сумдын иргэдийн Төлөөлөгчдийн Хуралд зөвлөн “Иргэнд 2019 онд газар өмчлүүлэх ажлыг зохион байгуулах тухай” тогтоолуудыг тус тус батлав.
3. Бичил худалдаа, ажил, үйлчилгээний орлогын албан татварын хувь, хэмжээ тогтоох тухай өргөн мэдүүлсэн төсөл, уг асуудалд Хурлын Эдийн засаг, төсөв санхүү, өмчийн бодлогын хорооноос хийсэн дүгнэлтийг  хэлэлцээд аймгийн нутаг дэвсгэрт мөрдөгдөх бичил худалдаа, ажил, үйлчилгээний орлогын албан татварын хувь, хэмжээг:- Ажлын байр, лангуу зэрэг тодорхой байршилд байрлахгүй ил задгай худалдаа, үйлчилгээ эрхэлж байгаа хувь хүний сард төлөх албан татварын хувь хэмжээг хөдөлмөрийн хөлсний доод хэмжээний 10 хувиар, Хувиараа зорчигч, эсхүл ачаа тээврийн үйлчилгээ эрхэлж байгаа хувь хүний сард төлөх албан татварын хувь хэмжээг хөдөлмөрийн хөлсний доод хэмжээний 5 хувиар тус тус тогтоож, Бичил худалдаа, ажил, үйлчилгээ эрхлэх зөвшөөрөл, гэрчилгээ олгох, уг орлогын албан татварыг ногдуулах, хураан барагдуулах зэрэг асуудлыг нарийвчлан тусгасан журам боловсруулан аймгийн иргэдийн Төлөөлөгчдийн Хурлын Тэргүүлэгчдээр батлуулан хэрэгжүүлэх ажлыг зохион байгуулж ажиллахыг аймгийн Засаг даргад даалган “Бичил худалдаа, ажил, үйлчилгээний орлогын албан татварын хувь, хэмжээ тогтоох тухай” тогтоолыг батлав. Тус тогтоолыг Хууль зүй, дотоод хэргийн яаманд хүргүүлэн захиргааны хэм хэмжээний актын улсын нэгдсэн санд  бүртгүүлэхээр холбогдох материалыг бүрдүүлэн Хууль зүй дотоод хэргийн яаманд хүргүүлэв.
4. Аймгийн ИТХ, Тэргүүлэгчдийн 2019 оны үйл ажиллагааны тухай мэдээлэл, тайланг Хурлын Нутгийн удирдлага, хууль хяналт, гадаад харилцааны хорооноос хийсэн дүгнэлтийн хамт хэлэлцээд аймгийн иргэдийн Төлөөлөгчдийн Хурал, Тэргүүлэгчдийн 2019 оны хэлэлцэх асуудлын төлөвлөгөө 97.60, үйл ажиллагааны төлөвлөгөө 91.87 хувиар биелсэн тул “Бүрэн хэрэгжсэн” гэж дүгнэн “Тайланд дүгнэлт өгөх тухай”  тогтоолыг батлав.
Хурлын Ажлын албанаас Аймгийн ИТХ-ын 15-р хуралдаанаар батлагдаж гарсан, “Тогтоолын зарим заалтад өөрчлөлт оруулах тухай”, “Аймгийн 2020 оны төсөв батлах тухай”, “Иргэнд өмчлүүлэх газрын хэмжээ тухай, байршил тогтоох тухай”, “Иргэнд 2020 онд газар өмчлүүлэх ажлыг зохион байгуулах тухай”, “Бичил  худалдаа, ажил үйлчилгээний орлогын албан татварын хувь хэмжээ тогтоох тухай”, “Тайланд дүгнэлт өгөх тухай” зэрэг аймгийн ИТХ-ын XV хуралдааны тогтоолуудыг tov.Khural.mn сайт, ЗДТГ-ын мэдээллийн самбар, аймгийн Иргэний танхим дахь Хурлын үйл ажиллагааг сурталчлах самбарт тус тус байршуулан 27 сумын ИТХ-д е-мэйл хаягаар хүргүүлж олон нийтэд сурталчилж мэдээлэв. 
Аймгийн ИТХ-ын 15-р хуралдааны материалуудыг архив, бичиг хэргийн стандартад нийцүүлэн эмхэтгэж аймгийн Д.Нацагдоржийн нэмэржит нийтийн номын санд  хүргүүлэв.
Аймгийн ИТХ-ын Тэргүүлэгчдийн ээлжит бус 6-р хуралдааныг 12-р сарын 04-ний  өдөр, 17-р хуралдааныг 2019 оны 12 дугаар сарын 24-ний өдөр “Соёмбо” танхимд хуралдууллаа.
Тэргүүлэгчдийн ээлжит бус 6 -р хуралдаанаар ИТХ-ын 15-р хуралдаанаар хэлэлцэх аймгийн ИТХ-ын 2019 оны ажлын тайланд ИТХ-ын Нутгийн удирдлага, хууль хяналт, гадаад харилцааны хорооноос хийсэн дүгнэлт, Аймгийн 2019 оны төсвийн төсөлд ИТХ-ын эдийн засаг, төсөв санхүү өмчийн бодлогын хорооноос хийсэн дүгнэлт,  Иргэнд 2020 онд өмчлүүлэх газрын хэмжээ байршил тогтоох тухай асуудалд ИТХ-ын Байгаль орчин, хөдөөгийн хөгжлийн хорооноос хийсэн дүгнэлт, Бичил худалдаа, ажил, үйлчилгээний орлогын албан татварын хувь, хэмжээ тогтоох тухай өргөн мэдүүлсэн төсөл, уг асуудалд Хурлын Эдийн засаг, төсөв санхүү, өмчийн бодлогын хорооноос хийсэн дүгнэлтүүдийг хэлэлцээд Хурлын хуралдаанд шилжүүлэв.
Мөн тус ээлжит бус 6-р хуралдаанаар аймгийн Иргэдийн Төлөлөөгчдийн Хурлын Хороод, Тэргүүлэгчид, Төлөөлөгчдийн 2019 оны ажлыг дүгнэсэн тухай асуудлыг хэлэлцээд аймгийн иргэдийн Төлөөлөгчдийн Хурлын Тэргүүлэгчдийн 2019 оны үйл ажиллагааны  болон хэлэлцэх асуудлын төлөвлөгөөний биелэлт, Хурлын хороогоо ажиллуулж хуралдаанаар хэлэлцсэн асуудалд дүгнэлт гаргасан байдал, хуралдаанд суусан идэвх, оновчтой санал гаргаж шийдвэрт тусгуулсан, асуудал санаачилж ажилласан Төлөөлөгч Ц.Энхболд, С.Цагаанбаатар, Тэргүүлэгч Б.Жаргалмаа, Ажлаараа манлайлсан Хурлын Нутгийн удирдлага хууль хяналт гадаад харилцааны хороог шалгаруулав.
Тус хуралдаанаар төрийн дээд одон медальд уламжлах тухай асуудлыг хэлэлцээд “Монгол улсын гавъяат багш цол”-оор шагнуулахаар Баянцагаан сумын ахмад настан М.Гомбожавыг шагнуулахаар “Төрийн дээд одон медальд уламжлах тухай” тогтоолыг батлан Монгол Улсын Ерөнхийлөгчид уламжлав.
 Тэргүүлэгчдийн XVII Хуралдаанаар:
1. Иргэний зөвлөлийн тайланд дүгнэлт өгөх тухай
2. Газар тариалангийн бодлогын хэрэгжилтийн явцын тухай
3. Газар тариалангийн журам батлах тухай /газар тариалан хамгаалах тухай/
4. Зуунмод Мах боловсруулах үйлдвэрийн удирдлагын гэрээний хэрэгжилтийг дүгнэсэн тухай
5. Төв Чандмань ДЭХГ-ын үйл ажиллагааны мэдээлэл
6. Малын хулгайтай тэмцэх урьдчилан сэргийлэх хөтөлбөр шинэчлэн батлах тухай
7. Жендерийн эрх тэгш байдлыг хангах тухай үндэсний хөтөлбөрийн хэрэгжилт
8. Баянцагаан, Өндөрширээт сумдын төвийн хөгжлийн ерөнхий төлөвлөгөө батлах тухай
9. 2020 онд ойн сангаас бэлтгэх модны хуваарь батлах тухай
10. Бичил уурхайн үйл ажиллагаанд хийсэн хяналт шалгалтын дүнгийн тухай
11. Түгээмэл тархацтай ашигт малтмалын хайгуулын тусгай зөвшөөрөл шинээр авах хүсэлтийн тухай
12. Төрийн дээд одон медальд уламжлах тухай зэрэг нийт 12 асуудлыг  хэлэлцлээ. 
Энэ сард аймгийн ИТХ-ын дарга, Ажлын албанд хандсан 43 албан бичиг ирснийг бүртгэн авч хурлын даргад танилцуулан хариу өгөх шаардлагатай 2 бичигний 1 албан бичгийг ХЭЗХ-т шилжүүлж, 1 бичгийн хариуг хүргүүлж ажиллалаа.
12 сард аймгийн ИТХ-ын даргад болон Ажлын албанд хандсан өргөдөл гомдол бүртгэгдээгүй байна.
Аймгийн ИТХ-ын дарга, Хурлын Ажлын албанаас Ерөнхийлөгчийн тамгын газар, салбарын яамдуудад болон холбогдох албан байгууллагад 22 бичгийг гарган хүргүүллээ. 
  	Монгол Улсын шинэ Үндсэн хууль батлагдсан өдөрт зориулсан УИХ-ын даргын ивээл дор жил бүр уламжлал болгон зохион байгуулагддаг шатар сонирхогчдын 10 дахь удаагийн тэмцээнийг аймгийн иргэдийн Төлөөлөгчдийн Хурал, Биеийн тамир спортын газар хамтран 12-р сарын 14-ны өдөр зохион байгуулж явууллаа.
УИХ-ын даргын ивээл дор жил бүр уламжлал болгон зохион байгуулагддаг Шатар сонирхогчдын анхан шатны тэмцээн нь 11-р сарын 27-оос 12-р сарын 03-ны өдрүүдэд 27 сумдад зохион байгуулагдсан бөгөөд тус анхан шатны тэмцээнээс шалгарсан тамирчид дараагийн шат болох аймгийн аварга шалгаруулах тэмцээнд өрсөлдсөн юм.
Аймгийн аварга шалгаруулах тэмцээнд 15 сумын 26 тамирчид оролцож оюун ухаанаа сорин өрсөлдөж аваргын эздээ тодрууллаа.
Аймгийн аварга шалгаруулах тэмцээний  эрэгтэй төрөлд:-
1-р байранд Ч.Батбаатар /Зуунмод сум/
2-р байранд П.Баасанжав /Борнуур сум/
3-р байранд Т.Даваадугар /Зуунмод сум/
            Эмэгтэй төрөлд:-
1 дүгээр байранд Г.Тэмүүлэн /Баянчандмань сум/
2-р байранд В.Баярцэцэг /Угтаалцайдам сум/
 3-р байранд Б.Шалсмаа /Заамар сум/ нар тус тус шалгарлаа.
Амжилт гаргаж байр эзэлсэн тамирчдыг аймгийн ИТХ-ын дарга Ц.Энхбат хүлээн авч, хүндэтгэл үзүүлэн өргөмжлөл, мөнгөн шагналыг гардуулан өглөө.
Аймгийн шатрын аварга шалгаруулах тэмцээнд 1-2-р байрт орсон эрэгтэй тамирчид, эмэгтэй тамирчдаас 1-р байрт шалгарсан тамирчид 2020 онд зохион байгуулагдах шатар сонирхогчдын “Улсын аварга” шалгаруулах шатрын тэмцээнд Төв аймгаа төлөөлөн оролцох юм.
Аймгийн иргэдийн Төлөөлөгчдийн Хурлын Тэргүүлэгчдийн 2017 оны 04-р сарын 26-ны өдрийн 50 дугаар тогтоолоор аймгийн иргэдийн Төлөөлөгчдийн Хурлын төлөөлөгчдийн өдрийг жил бүрийн 06, 12 дугаар сарын 2 дахь 7 хоногийн "Пүрэв" гаригт хийлгэж байхаар шийдвэрлэсэний дагуу Эрдэнэсант сумаас аймгийн иргэдийн Төлөөлөгчдийн Хурлын төлөөлөгчөөр сонгогдсон аймгийн ИТХ-ын тэргүүлэгч Т.Мөнхзориг, төлөөлөгч Ц.Буманбуян нар тус тогтоолын дагуу "Төлөөлөгчийн өдөр" арга хэмжээг 12-р сарын 12-аас 13-ны өдрүүдэд зохион байгуулж ажиллалаа. "Төлөөлөгчийн өдөр"-өөр малчдад эрх зүйн мэдлэг олгох, малчдын бүлгийг чадавхижуулах нь сэдэвт сургалт нэвтрүүлэг, Мал хулгайлах гэмт хэргийн гаралтыг бууруулах нь сэдвээр ард иргэд, малчдын дунд хэлэлцүүлэг явуулж санал асуулга авч ажилласан бөгөөд 12-р сарын 13-ны өдөр аймгийн Нийгмийн хамгааллын салбаруудын "Нээлттэй хаалганы өдөрлөг"-ны арга хэмжээ, мөн аймгийн Цагдаагийн газрын Заамар суман дахь Цагдаагийн хэлтэс, Эрдэнэсант сумын Цагдаагийн хэсгийн "Нээлттэй хаалганы өдөрлөг" арга хэмжээ тус тус зохион байгуулагдлаа. 
12-р сард Баяндэлгэр сум 2019 оны ажлын тайлан, нутгийн өөрөө удирдах байгууллагын мэдээг ирүүлсэн байна. 
Баяндэлгэр сумын ИТХ:-
2019 оныг аймгийн хэмжээнд “Бүтээн байгуулалт хөрөнгө оруулалтын жил” болгон зарласан тул Иргэдийн Төлөөлөгчдийн Хурлын тэргүүлэгчдийн А/01 дүгээр тогтоолоор сумын засаг даргыг даргаар урианы жилийн ажлыг зохион байгуулах хорооны даргаар томилож үүрэг чиглэл өгч ажиллалаа. Урианы жилийн ажлын явц үр дүнгийн тухай засаг дарга Г.Баасанжавын мэдээллийг ИТХ-ын хуралдаанаар 2 удаа, тэргүүлэгчдийн хуралдаанаар 1 удаа хэлэлцэн үнэлэлт дүгнэлт өгсөн байна.
Нутгийн өөрөө удирдах байгууллагыг төлөвшүүлэх чиглэлээр 7,8 дугаар  сард багийн өдөрлөгүүдийн үеэр хурлын нээлтэй өдөрлөг зохион байгуулж иргэдэд ажлаа тайлагнан иргэдийн санал сэтгэгдлийг сонсов. Мөн багийн Иргэдийн нийтийн хурлын дарга тэргүүлэгчдэд 2 удаагийн сургалт семинар өгч, сар бүр ажлынх нь тайланг авч ажиллав. Иргэд олон нийтийн дунд зохиох мэдээлэл сурталчилгааны ажлыг төлөвлөгөөний дагуу тогтмол зохион байгуулж байна. Сумын Иргэдийн Төлөөлөгчдийн Хурлын болон тэргүүлэгчдийн хуралдааны хэлэлцсэн асуудал, гарсан шийдвэр тогтоолоор товхимол бэлтгэн сумын нийт өрхүүдэд хүргэх ажлыг 2 удаа зохион байгууллаа. 2018 онд гарсан шийдвэр тогтоолын эмхэтгэлийг 2019 оны 1-2 дугаар сард ИТХ-ын дарга Б.Байгалмаа, төлөөлөгч сумын засаг дарга Н.Баасанжав, төлөөлөгч багийн засаг дарга М.Баярсайхан, Т.Баянжаргал, багийн Иргэдийн Нийтийн Хурлын дарга Д.Цэрэнлхам, Д.Гүндэгмаа нар айл өрхүүдэд хүргэж сурталчилсан бол 2019 оны тогтоол шийдвэр сурталчлахаар тэргүүлэгчдийн хуралдаанаар баталсан удирдамжийн дагуу бүх төлөөлөгчид 4 ажлын хэсэг болж 12 дугаар сарын 23-наас эхлэн 2 багт ажиллажээ.
Сумын Иргэдийн Төлөөлөгчдийн Хурлын жилийн ажлын төлөвлөгөөг 2019 оны 1 дүгээр сард тэргүүлэгчдийн хуралдааны А/02 дугаар тогтоолоор батлуулсан. Төлөвлөгөөний хэрэгжилт 92,3%-тай байна.
Хурлын байгууллагын төсөв түүний зарцуулалтанд зохих хяналт тавин хуулийн дагуу зарцуулж байгаа бөгөөд төрийн албан хаагчдын цалин нэмэгдсэн, ангилал зэрэглэл өөрчлөгдсөнөөс шалтгаалан нийгмийн даатгалд өр үүссэн. Өр барагдуулах зорилгоор оны шилжих үлдэгдэлд тодотгол хийж 1 сая 750 мянган төгрөгийг  НДШ-д шилжүүлсэн боловч 800 орчим мянган төгрөгийн өртэй байна. Төсвийн бусад бүлэгт өр авлага үүсээгүй талаар тайландаа дурдсан байна.
Сумын Иргэдийн Төлөөлөгчдийн Хурлын Хуралдаан энэ  онд 4 удаа хуралдаж, Тэргүүлэгчдийн хуралдаан 18 удаа хуралдаж цаг үеийн асуудлаар 66 тогтоол гаргаж төлөөлөгчдийн болон Тэргүүлэгчдийн хуралдааны тогтоолуудын хэрэгжилтэнд хяналт тавин ажилласанаас гадна Төлөөлөгчдийн болон тэргүүлэгчдийн хуралдаанаас гарсан шийдвэр, тогтоол, хуралдаан дээр төлөөлөгчдийн хэлсэн үг, хуралдааны тэмдэглэлээр өгсөн үүрэг даалгавруудыг түүвэрлэн нэгтгэж дарга нэр болн холбогдох мэргэжилтнүүдээр хэрэгжилтийг гаргуулан ажилласан байна.
Тайлан мэдээ ирүүлсэн сумдын тайлангууд аймгийн ИТХ-ын Ажлын албанд нэгтгэгдэж байна.

